
Ushbu rasmga asosan, Xorazm viloyatida aholi jon boshiga to‘g‘ri kelgan chakana savdo tovar 

aylanmasi hajmi y = 938,78x - 1732,4 ko‘rinishdagi chiziqli funksiya ko‘rinishiga ega bo‘lib, 

determinatsiya koeffitsienti R2 = 0,8683 ni tashkil etgan. Determinatsiya koeffitsientining 1 qiymatga 

yaqin emasligi bevosita modeldan foydalanishni ishonchliligi pastligini ko‘rsatadi.  

Umuman olganda, yuqoridagilardan kelib chiqib, Xorazm viloyati bo‘yicha umumiy chakana 

savdo aylanmasi hajmi va aholi jon boshiga chakana savdo tovar aylanmasi hajmlarini iqtisodiy-

statistik tahlil qilish natijasi ikkita ustuvor yo‘nalishlarga ajratilib o‘rganildi. Natijada, Xorazm 

viloyati misolida chakana savdo tovar aylanmasi hajmini exponensiyal va kvadratik funksiya asosida 

baxolash o‘rinli, deb hisoblaymiz. Aholi jon boshiga to‘g‘ri keladigan chakana savdo tovar aylanmasi 

hajmini ham exponensiyal, kvadratik funksiya asosida baxolash samarali bo‘ladi, deb hisoblaymiz. 

BUXORO IXTISOSLASHTIRILGAN “JAYRON” PITOMNIGINING EKOTURIZMNI 

RIVOJLANTIRISHDAGI O’RNI 

F.A.Fayzieva, o‘qituvchi, Buxoro davlat universiteti, Buxoro  

Sh.J.Hayitova, magistrant, Buxoro davlat universiteti, Buxoro  

 

Annotatsiya. Maqolada Buxoro ixtisoslashtirilgan “Jayron” pitomnigida ekoturizmni 

rivojlantirish bo‘yicha olib borilayotgan yangiliklar keltirilgan. Hozirgi kunda ekoturizmni 

rivojlantirishning yangi imkoniyatlari qurilish va bunyodkorlik ishlarinini amalga oshirilishi hamda 

xorijiy va mahalliy sayyohlarni jalb qilishning usul va vositalari haqida so‘z boradi. 

Kalit so‘zlar: Pitomnik, Ekoturizm, Ekologik, O‘zbekiston, Buxoro, Xorijiy, Mahalliy, Sayyoh, 

Flora, Fauna, Landshaft, Biologik xilma xillik, Mehmonxona. 

Аннотaция.В статье представлены новости развития экотуризма в бухарском 

специализированном питомнике «Джайрон». В настоящее время обсуждаются новые 

возможности развития экотуризма при выполнении строительных и созидательных работ, 

а также методы и средства привлечения иностранных и местных туристов. 

Ключевые слова: Питомник, Экотуризм, Экологический, Узбекистан, Бухара, 

Зарубежный, Местный, Туристический, Флора, Фауна, Пейзаж, Биоразнообразие, 

Гостиница. 

Abstract. The article presents the news of the development of ecotourism in the Bukhara 

specialized nursery "Jairon". Currently, new opportunities for the development of ecotourism in the 

implementation of construction and creative work, as well as methods and means of attracting foreign 

and local tourists are being discussed. 

Key words: Nursery, Ecotourism, Ecological, Uzbekistan, Bukhara, Foreign, Local, Touristic, 

Flora, Fauna, Landscape, Biodiversity, Hotel. 

 

Kirish. Bugungi kunda ekoturizm butun dunyoda eng serdaromad sohalardan biriga aylannib 

ulgurdi. Ekspertlarning fikricha, bu tarmoqni yanada rivojlantirish nafaqat ijtimoiy-iqtisodiy 

masalalarni samarali hal etish, balki ekologik muammolarni bartaraf qilishda ham muhim ahamiyat 

kasb etadi. Jahon sayyohlik tashkilotining ma’lumotlariga ko‘ra, hozirda turizm sanoatida 210 

milliondan ortiq ishchi xizmat qiladi va undan olinadigan daromad yiliga 770 milliard AQSh dollarini 

tashkil etadi. Ta’kidlash joizki, O‘zbekiston ham boy tabiiy resurslar, betakror o‘simlik va hayvonot 

olamiga ega. Ushbu salohiyatni asrash va ko‘paytirish maqsadida ko‘plab milliy dastur va loyihalar 

hayotga tatbiq etilmoqda. Boisi, mamlakatimizda ekoturizmning rivojlanishi nafaqat tabiatni 

muhofaza qilish, ekoturislarni ona tabiatimizga jalb etish, balki iqtisodiy sharoitni yaxshilash, aholini 

ish bilan ta’minlashda muhim omil bo‘lib xizmat qiladi. 

Prezident farmoni, 2017 yil 4 maydagi PQ- 2953 sonli “2017-2021 yillarda Buxoro viloyati va 

Buxoro shahrining turizm salohiyatini kompleks rivojlantirish dasturi to‟g‟risida”gi Prezident 

Qarorini kiritish mumkin. Mamlakatimiz turizmini rivojlantirishda Buxoro viloyati mintaqasi va 

undagi Buxoro shahrining o’ziga xosligi muhim o’rin tutadi. Bu esa mintaqaning turizm 

imkoniyatlarini kengaytirish hamda baholash asosida tashrif buyuruvchi sayyohlar sonini oshirishga 

alohida e’tibor qaratishni taqozo qiladi. Mavjud turizm ko’pincha qadimiy shaharlar va tarixiy-

madaniy yodgorliklar doirasida cheklanib qolmoqda. Buxoro ixtisoslashgan“Jayron” pitomnigida 

ham olib borilgan kuzatish ishlaridan ma’lum bo’lishicha, tog’li hududlarga xos bo’lgan turizmni 

rivojlantirish uchun katta salohiyat mavjud. 

Ekoturizmni rivojlantirishning zarur shart-sharoiti ekoturistik salohiyatining mavjudligi bo’lib, 

ular noyobligi, ekologik jozibadorligi, davolash- sog’lomlashtirish xususiyatlari, ekologik turizmni 

rivojlantirish uchun qulayligi bilan ajralib turadigan tabiiy-ekologik komponentlar, landshaftlar, 

xo’jalik faoliyati obyektlaridan tarkib topadi. 

Buxoro viloyatida joylashgan “Jayron” pitomnigida biologik xilma-xillikni saqlash, hayvonot 

va o`simliklar dunyosini muhofaza qilish va undan oqilona foydalanishga qaratilgan me’yoriy-

huquqiy hujjatlarni takomillashtirishga hamda dasturiy chora-tadbirlarni amalga oshirishga alohida 

e’tibor qaratilgan. Jumladan, mazkur yo‘nalishda amalga oshirilayotgan ishlar natijasida soni 

kamayib ketayotgan turlarga muhofaza maqomi berildi, muhofaza etiladigan tabiiy hududlar maydoni 

kengaytirilmoqda, hayvonot va o`simliklar dunyosini muhofaza qilishda jamoatchilik nazoratidan 

keng foydalanish amaliyotga joriy etish boshlandi. O‘zbekiston Respublikasini yanada rivojlantirish 

bo‘yicha Harakatlar strategiyasida “ijtimoiy-iqtisodiy rivojlanishni jadallashtirish uchun har bir 

hududning tabiiy, mineral-xomashyo, sanoat, qishloq xo‘jaligi, turistik va mehnat salohiyatidan 

kompleks hamda samarali foydalanishni ta’minlash” vazifasi belgilab berilgan  

Tadqiqotning maqsadi: Buxoro ixtisoslashgan “Jayron” pitomnigining ekoturistik 

imkoniyatlarini aniqlash, uning ekotizimidagi o‘rni, tabiatdagi ahamiyatini baholash. Noyob va 

yo‘qolib borayotgan turlarni ko’paytirish orqali muhofaza qilishning mukammal chora tadbirlarini 

ishlab chiqish orqali ekoturizmni yo’lga qo’yish. 

Tadqiqotning vazifalari: 

- Buxoro ixtisoslashgan “Jayron” pitomnigining ekoturizmni rivojlantirishda o’simlik turlari 

xilma xilligining o’rini aniqlash; 

- Buxoro ixtisoslashgan “Jayron” pitomnigining ekoturizmni rivojlantirishda O‘zbekiston 

Respublikasi “Qizil kitobi” ga kiritilgan hayvon turlari biologik xilma xilligini o‘rganish; 

          - Buxoro ixtisoslashgan “Jayron” pitomnigining ekoturizmni rivojlantirishda 

O‘zbekiston Respublikasi “Qizil kitobi” ga kiritilgan hayronlarni tutqinlikda saqlash borasidagi 

chora-tadbirlarni joylarda kuzatish va tahlil qilish; 

          - Buxoro ixtisoslashgan “Jayron” pitomnigining ekoturizmni rivojlantirishda xorijiy va 

mahalliy sayyohlarni jalb qilishni tahlil qilish; 

          - Buxoro ixtisoslashgan “Jayron” pitomnigining ekoturizmni rivojlantirish ucun 

mehmonxonalar, dam olish va turli tadbirlarni o’tkazish ishlarini amalga oshirish ishlarini  tahlil 

qilish. 

 Tadqiqot ob’ekti va predmeti. Tadqiqotning ob’ekti – Buxoro ixtisoslashgan “Jayron” 

pitomnigining o’simlik va hayvonot dunyosi. 

 Tadqiqot predmeti Mahalliy va xorijiy sayyohlar u yerdagi mehmonxona. 

 Tadqiqot metodlari. Tadqiqotlar asosan dala, kuzatuv va taqqoslash uslublari asosida va 

iqtisodiy olinadigan daromadlarni tahlil qilish. 

O’simliklar aniqlagichi, hayvonlarning sonini, uning yillik dinamikasini aniqlashda 

N.Kashkarov (1927), A.Novikov (1949) metodlaridan foydalanildi.  

Dala tadqiqotlarini olib borish jarayonida o’simliklardan gerbariylar tayyorlandi, uzoqdagi 

hayvonlarni yaxshi ko’rishni ta’minlash maqsadida binokl, ko’rish trubasi, JPS navigator, Canon 

fotoapparati kabi zamonaviy asbob – uskunalardan foydalanildi. 

So‘nggi yillarda biz ekoturizm haqida ko‘p eshityapmiz va yangi ma’lumotlarga ega 

bo’lyapmiz. “Ekoturizm - bu hududning tabiiy va madaniy hamda etnografik xususiyatlari haqida 

tasavvurga ega bo'lish uchun, ekotizimlar yaxlitligini buzmaydigan va shunday iqtisodiy sharoitlarni 

yaratadigan, tabiati inson oyog‘i nisbatan tegmagan joylarga sayohatni o‘z ichiga olgan turizmdir. 

Bunda tabiat va tabiiy resurslarni muhofaza qilish mahalliy aholi uchun foydali bo‘ladi. 

Ekoturizm yoki “yashil” turizm mas’uliyatli yoki barqaror turizm sifatida tasniflanadi. “Yashil” 

turizmning maqsadi tashrif buyurilgan joylarni himoya qilish va mahalliy aholining hayotini qo'llab-

quvvatlashga yordam beradigan turizm xizmatlaridan foydalangan holda yovvoyi tabiat va madaniy 

qadriyatlarni saqlashga yordam berishdir. 

O‘zbekiston Respublikasida 1 ta davlat tabiiy pitomnigi mavjud: Buxoro ixtisoslashtirilgan 

“Jayron” pitomnigi (Buxoro viloyati, Davlat Ekologiya qo‘mitasi tasarrufida). 1976 yilda Buxoro 

viloyat ijroiya komitet va O‘zbekiston davlat o‘rmon xo‘jaligi komitetining buyrug‘i asosida tashkil 

qilingan. Markaz uchun ajratilgan hudud Qoravulbozor tumaniga tegishli bo‘lgan. 

Bugungi kunda, Buxoro ixtisoslashgan “JAYRON” pitomningida hayvonlarni parvarishlash 

uchun barcha sharoitlar yaratilgan. Markazning yaratilishi, nafaqat jayronlar, balki boshqa ko‘plab 

noyob o’simliklar, sutemizuvchilar, qushlar, baliqlar, hasharotlar va sudralib yuruvchilar sonining 

ko‘paytirilishiga imkon berdi. Qo‘riqxonada, uzun tikonli tipratikonlar va qulonlar, Prjevalskiy otlari 

va Buxoro tog‘ qo‘ylari, aylanma shoxli echkilar va pushti saqoqushlar, turnalar va oqqushlar, 

burgutlar va lochinlar, kulrang echkemarlar va O‘zbekistondagi cho‘l gududlarida yashovchi boshqa 

ko‘plab hayvonlarini ko‘rish mumkin. Buxoro ixtisoslashgan “JAYRON” pitomningi (1 – rasm).  

 
1-rasm. Buxoro ixtisoslashgan “Jayron” pitomningi 

Buxoro ixtisoslashtirilgan “Jayron” pitomnigi faoliyatida zamonaviy uslublar va 

texnologiyalardan foydalanish natijasida turlarning sonini hamda ularninng yashash muhitining 

barqarorligini saqlashga erishildi. Buxoro ixtisoslashtirilgan “Jayron” pitomnigida uchrovchi 

hayvonot va o`simlik turlar ro‘yxatini tuzishga, istiqbolli turlarni iqlimlashtirishga O‘zbekiston 

Respublikasi Qizil Kitobiga kiritilgan turlar sonining kamayib ketishining oldini olishda, biotexnik 

tadbirlarni amalga oshirish chora-tadbirlarini ishlab chiqishda hamda amaliyotga joriy etishda muhim 

ilmiy-amaliy ahamiyatga ega. Ekoturizm va uning rivojlanishi nafaqat o‘rganilayotgan hududning 

ijtimoiy-iqtisodiy sharoitiga bog‘liq bo‘libgina qolmasdan balki shu hududning tabiiy sharoitiga, 

unda ekoturistik ob’ektlarning mavjudligiga va ularning geografik o‘rniga ham bog‘liqdir. Chunki 

tabiiy sharoit xususiyatlari hududning ekoturistik imkoniyatlarini va uning qaysi turlarini 

rivojlantirish mumkinligini aniqlashga imkon beradi. Respublikamiz o‘zining turistik resurslari 

bo‘yicha Markaziy Osiyoda oldingi, dunyoda noyob turistik potensialga ega bo‘lgan 10-15 ta davlat 

orasida joy egallaydi. Uning hududida har xil tarixiy davrlarga mansub noyob arxitektura, tarixiy va 

tabiat yodgorliklari mavjud. Buxoro ixtisoslashtirilgan “Jayron” pitomnigi mahalliy va xorijlik 

sayyohlarni jalb qiluvchi asosiy omil bu uning maftunkor tabiati, hayvonot va o`simlik turlarning 

xilma-xilligi, iqlimi, ob havosi yil davomida dam olish, geografik o‘rni qulay, tabiiy sharoiti va 

ekoturizmni rivojlantirish uchun qulayligi bilan ajralib turadi. Ekologik turizm tabiat bilan 

kishilarning uzviy bog’liqligi va bevosita muloqotini rivojlantirishga va tabiatda huzur-halovat, 

madad, quvvat, bilim, tashkil etuvchilarga esa katta daromad olishga umuman ekologik iqtisodiy 

barqarorlik va muvozanatni saqlagan holda faol dam olishga asoslanadi. 

Respublikamizda turizm salohiyatini oshirish bo‟yicha M.Pardayev, I.Tuxliyev, G’.Qudratov, 

A.Eshtayev, O.Xomidov, B.Turayev, D.Usmanova, N.Ibadullayev, R.Amriddinova, B.Safarov va 

M.Alimovalar tadqiqot ishlarini olib borganlar. Buxoro ixtisoslashgan “Jayron” pitomnigida ilmiy-

tadqiqot ishlari u tashkil etilgan dastlabki yillardan beri o’rganilgan. O’zbekiston Respublikasi Fanlar 

Akademiyasining Zoologiya Instituti (1979) va Botanika Instituti, O’simlik va Hayvonot dunyosi 

genofondi Instituti, AKN Samarqand filiali, Veterinariya Instituti bilan hamkorlikda turli ilmiy 

tadqiqod ishlari amalga oshirilgan. Bundan tashqari Hayitboyev R, Matyaqubov U, Xamidov O, 

Nig’matov A kabilarning adabiyotlarida atroflicha yoritilgan. Ekomarkaz bo‘yicha ilmiy maqolalari 

hozirda 300 taga etib qolgan. Buxoro ixtisoslashtirilgan “Jayron” pitomnigi tashkil etilgan dastlabki 

yillardan Rossiya Tabiatshunoslik ilmiy-tadqiqot intuit (1978), Ekologiya va Morfologiya instuti 

bilan birgalikda cho’l hayvonlari biologiyasini o’rganish dasturini ishlab chiqilgan. A.N.Seversov 

nomidagi Geografiya instuti, Biogeografiya labaratoriyasi (rus AKN, 1979) da turli ilmiy ishlar 

qilingan. Bundan tashqari, Сергеева Т.К, Аllcockm A, Jones B, Lane S, Grant J, Zalatan A, Gastom 

A.R kabilarning adabiyotlarida uchraydi. 

1977 yilda Buxoro ixtisoslashgan “Jayron” pitomniginingi hududiga 42 bosh jayron, 3 bosh 

Prjevalskiy oti va 4 bosh kulan qo‘yib yuborilgan edi. Jayron”pitomnigining ilmiy ma’lumotlariga 

ko‘ra, bu yеrdagi chegaralangan hududda 28 o‘simlik oilasiga mansub 250 dan ziyod o‘simlik turlari 

o‘sadi. Yil davomida markaz hududida 257 turdagi qushlarni uchratish mumkin. Bu esa O‘zbekiston 

ornitofaunasining 37 foizini tashkil qiladi. Shular ichidan qushlarning 63 turi in qurib yashaydi, 

ularning 23 turi noyob hisoblanadi, 20 turi O‘zbekistoning Qizil kitobiga kiritilgan. Bu hududda 

sudraluvchilarning 21 turi (O‘zbekistonda uchraydigan xilma-xillikning 25 foizi), bundan tashqari 33 

turdagi sut emizuvchi  (O‘zbekiston xilma-xilligining 23 foizi), 2 turdagi amfibiya (O‘zbekistoning 

xilma-xilligining 40 foizi), 150 turdagi umurtqasizlar va 15 turdagi baliqlar ham yashaydi. 

Eng muhimi, “JAYRON” pitomnigining kelgusi avlod uchun butunlay yo‘q bo‘lib ketish 

xavfiga uchragan hayvonlarning noyob turlarini saqlab qolishga muvaffaq bo‘ldi va Markaziy 

Osiyoda noyob hayvonlarni qirilib ketishdan qutqarish markaziga aylandi. 

Buxoro ixtisoslashtirilgan “Jayron” pitomnigida qurilgan “Tashrif-markazi” binosi to‘g‘risida 

qisqacha ma’lumot. Buxoro ixtisoslashtirilgan “Jayron” pitomnigida yiliga oʻrtacha ikki ming 

nafarga yaqin sayyoh tashrif buyuradi. Ularning 30 foizini xorijiy mehmonlar tashkil etmoqda. 

Tabiiyki, bu yerda sayyohlar oqimini koʻpaytirish, yoshlarni ona-tabiatga mehr-muruvvat ruhida 

tarbiyalash borasidagi imkoniyatlar katta. 

Buxoro ixtisoslashtirilgan “Jayron” pitomnigining ekoturizm salohiyatidan unumli foydalanish 

va ekoturizmni samarali tashkil etish maqsadida zamonaviy infratuzulma yaratish uchun Davlat 

Ekologiya qo‘mitasining Ekologiya, atrof-muhitni muhofaza qilish va chiqindilar bilan bog‘liq 

ishlarni amalag oshirish jamg‘armasi mablag‘lari hisobidan 4,5 mlrdga yaqin mablag‘ ajratilib, uning 

hisobiga pitomnikda 20 o‘rinli zamonaviy tashrif markazi barpo qilindi. Ana shundan kelib chiqqan 

holda Buxoro ixtisoslashtirilgan “Jayron” pitomnigida mamlakatimizdagi ana shunday goʻshalar 

orasida birinchi boʻlib tashrif markazi qurilib foydalanishga topshirildi.  

Buxoro ixtisoslashtirilgan “Jayron” pitomnigidagi bu obyekt muzey, dam olish xonalaridan 

iborat. Shuningdek, yovvoyi tabiatni yuqoridan turib binokllar orqali tomosha qilish uchun zarur 

sharoit bor. Tashrif markazi xorijiy va mahalliy ekotadqiqotchilarning samarali ilmiy izlanishlar 

olib borishlarida ham qoʻl keladi. (2-rasm)  

2-rasm. Tashrif markazi tashqi va ichki ko’rinishi 

Buxoro ixtisoslashtirilgan “Jayron” pitomnigidagi ushbu bino 3 qavatdan iborat tashrif 

markazini qurulishi 2020 yilning sentyabr oyida boshlangan bo‘lib 2021 yilning yakuniga qadar 

qurulish ta’mirlash ishlari to‘liq yakunlanib foydalanishga topshiriladi. 

1-qavatda: qabulxona, 40 o‘rinli konferensiyalar zali, ochiq muzey burchagi, labaratoriya 

xonasi, 2 ta ma’muriyat uchun mo‘ljallangan xona, ov qurollarini saqlashga mo‘ljallangan maxsus 

xona va sanitariya xonalari mavjud. 

2-qavatda: bilyard zali va har biri 2 kishiga mo‘ljallangan 10 ta zamonaviy xonalar mavjud. 

Bilyard (fransuzcha: billiard, fransuzcha: bille - shar) - gorizontal yuzasiga movut qoplangan toʻgʻri 

toʻrtburchak stol, shuningdek shu stolda oʻynaladigan oʻyin. Billiard Hindiston va Xitoyda kelib 

chiqqan. XVI—XVIII asrlarda Yevropa (Fransiya)da tarqaldi. Billiard stolining toʻrt burchagi va ikki 

yonining oʻrtasi teshik boʻlib, teshiklarga toʻr xaltacha osilgan. Billiard oʻyinida fil suyagidan yoki 

mastikadan qilingan shar (diametri 61-61,5 mm), pishiq yogʻochdan yasalgan tayoqcha - kiy (uzunligi 

140-150 sm) bilan urib teshikka tushiriladi. Ikki yoki toʻrt kishi tarafma-taraf boʻlib oʻynaydi. Hozirgi 

vaqtda „amerikancha“, „ruscha“, „snuker“ oʻyinlari keng tarqalgan. 

3-qavatda: 40 o‘rinli yozgi oshxona mavjud. Shartli ravishda yozgi oshxonalar yopiq va ochiq 

binolarga bo'linadi. Birinchi ko'rinish devorlar, derazalar va eshiklar bilan to'la bino. Ochiq oshxona 

- bu tomga pechka, lavabo, stol va boshqa uy-ro'zg'or buyumlari o'rnatiladigan soyabon yoki 

bejirimdan boshqa narsa emas. Yozgi oshxonaga teras yoki veranda biriktirilishi mumkin. Bunday 

me'moriy ansambl uchun ko'plab dizayn variantlari mavjud. Oshxona to'liq yopiq bino sifatida barpo 

etilgan va shu bilan birga ayvonga ayvon qo'yilgan. U old eshik bilan devorga ulashgan. Ammo teras 

alohida sayt sifatida o'rnatiladi. Bundan tashqari, u nafaqat kirish eshigida, balki oshxona binosining 

narigi tomonida yoki umuman binoning atrofida joylashgan bo'lishi mumkin. Veranda va teras ochiq 

yoki yopiq bo'lishi mumkin. Siz transformator yasashingiz mumkin - yozda ochiladi va qishda 

yopiladi. 

Ayni vaqtgacha barcha infratuzilma maxsus mebel va kerakli jihozlar bilan to‘liq ta’minlanib, 

barcha xonalarga konditsionerlar o‘rnatilgan. 

Bundan tashqari bino atrofi yuzasi loyihada ko‘rsatilgan shaklda beton qoplama yotqizildi, 

bruschatka terildi, asfalt yotqizildi. Tungi yoritish chiroqlari o‘rnatildi. 

2021 yilning 18 dekabr sanasida ushbu “Tashrif markazi” binosining ochilish marosimi 

o‘tkazildi. Tadbirda Davlat Ekologiya qumitasi raisi o‘rinbosari Kazbekov Jusipbek Sdikbekovich, 

Boxilmaxillik va muhofaza etiladigan tabiiy hududlar Bosh boshqarmasi boshlig‘i A.Sadikov, 

Buxoro viloyati Ekologiya borshqarmasining bir guruh xodimlari va Buxoro ixtisoslashtirilgan 

“Jayron” pitomnigi xodimlari ishtirok etdi. 

Flora va fauna noyob va xilma-xildir. Buxoro ixtisoslashtirilgan “JAYRON” hududida 

yashaydigan umurtqali hayvonlarning 50 ga yaqin turi va umurtqasiz hayvonlarning 6 turi Milliy va 

Xalqaro qizil kitoblarga kiritilgan.  

FARG’ONA VILOYATI TURISTIK REKREATSIYA FAOLIYATINING SWOT TAHLILI  

D.T.Isroilova, mustaqil tadqiqotchi, Farg’ona davlat universiteti, Farg‘ona  

 

Annotatsiya. Maqolada Farg’ona viloyatining turistik rekreatsiya faoliyati SWOT tahlildan 

o’tkazilib  kelajakda  turistik rekreatsiya faoliyatini boshqarishda samarali natijalarga olib kelishi 

mumkin bo’lgan takliflar ishlab chiqilgan. 

Kalit so’zlar: turist, turizm, rekreatsiya, Covid-2019, pandemiya, SWOT tahlil, OAV. 

Аннотация. В статье проведен  SWOT анализ туристско-рекреационной 

деятельностью Ферганской области  и разработаны  предложения, которые в будущем 

могут привести к эфеекктивым  результатам в управлении туристко-рекриационной 

деятельностью регионе.  

Ключевые слова: турист, туризм, рекреация, Ковид-2019, пандемия,  SWOT анализ, 

СМИ. 

Abstract. The article SWOT analysis of  tourism recreation activities of Fegana region was 

carried out and proposals that in the  future can lead to effective results in the management of tourist 

and recreational activities in the region. 

Keywords: tourist,  tourism, recreation, Covid-2019, pandemic, SWOT analysis, Mass Media. 

 

Dunyo turizm industriyasi yil sayin rivojlanib turistik-rekreatsiya xizmatlariga bo‘lgan talab 

ortib bormoqda. Jumladan, 2021 yil natijalariga asoslanadigan bo‘lsak turistik xizmatlar eksportining 

80%i rekreatsiya hissasiga to‘g‘ri kelmoqda. 

Mamlakatni tanitish, yangi xizmat turlarini rivojlantirish maqsadida yurtimizning diqqatga 

sazovor, tabiiy iqlim resurslariga boy bo‘lgan mintaqa va hududlarida turistik-rekreatsiya faoliyatini 

rivojlantirish ayni muddao hisoblanadi. 

Farg’ona viloyati qadimdan o’zining  boy tarixiy-madaniy merosi, qulay geografik joylashuvi, 

iqlimi va g’ozal tabiati bilan mashhurdir. Viloyatning turistik salohiyatini oshirish borasida mahalliy 

va xukumat idoralari tomonidan yillik dasturlar ishlab chiqilgan va amalga oshirilmoqda.Natijada 

viloyatga tashrif buyiruvchi turistlar soni yil sayin ortib bormoqda. 
 

Farg’ona viloyatiga tashrif buyurgan turislar soni (2018-2022 yillar) 

 

Xorijiy 

turistlar 

Yillar 
O’lchov 

birligi 
2018 2019 2020 2021 2022 

reja ming nafar 50,00 230,400 430,40 470,400 300,00 

amalda ming nafar 75,756 271,763 276,963 338,165 232,100 

bajarilishi foiz 151,5 118,2 64,4 71,9 77,4 

